
Iha loron 19 Juriu 2007 FORUM TAU MATAN lansa Komunikadu Imprensa ida ba
Suara Timor Lorosa’e (STL), Timor Post (TP), Diario, no Radio RAKAMBIA. Ho titulu:

“FORUM TAU MATAN ESTABELESE PROGRAMA LEADERSHIP TRAINING BA
ESTUDANTES UNIVERSIDADE NO KAMPANA BA PROTESAUN LABARIK VITIMA
KONFLITUS HO LET™

Iha STL hakerek ho titulu ““Durante 2006, Rejistu 1074 Kazu Labarik Komete Krime, no
iha Timor Post hakerek ho titulu ““Durante Krize, Labarik 1074 Komete Krime no
Involve iha Politika™".

Komunikadu imprensa ida ne’e, FTM hakarak hato6 ba publiku katak FTM, KANSELA
PROGRAMA LEADERSHIP TRAINING HO FUNDUS NEEBE MAI HUSI BANKU
MUNDIAL.

Razaun kansela programa ne’e tanba FITM deskobre husi Banku Mundial (World Bank)
iha inkontro 2 Jullu 2007 iha Oficio FTM, katak fundus balun hodi apoiu programa
leadership training ne’e mai husi AusAlID.

Banku Mundial iha asuntu ida ne’e nutidar doador (fornese fundus) hodi hala’o
programa leadership training ne’e. Maibe, FTM deskobre katak fundus hodi hala’o
programa ne’e, laos deit mai husi Banku Mundial, maibe mai mos husi AusAID.

AusAID nia involvimentu iha programa ida ne’e hanesan impedimentu ida ba FTM.
FTM iha problema ho AusAID ne’ebé seidauk rezolve.

Tha fulan Juniu 2005 AusAID kansela kontratu ne’ebé asina tiha ona ho FTM, ne’ebé sira
rasik mak publika tiha ona iha komunikadu imprensa Ministeriu Estranjeiru Australia
nian No.AA 04 089, iha 10 Dezembro 2004 hodi celebra loron mundial direitus umanus
no hodi hatudu komitmentu Australia nian ba direitus umanus.



To’o ikus AusAID kansela fundus ne’ebé sira promete tiha ona ho razaun, sira deskobre
katak FTM hamutuk ho ONG 12 iha Timor-Leste involve iha movimentu demokrasia
hodi defende soberania RDTL nian iha negosiasaun Tasi Timor.

Mosu tiha problema ne’e, FTM konsidera apoiu AusAID nian mai Timor-Leste iha
intensaun politiku, liliu iha asuntu negosiasaun ba Tasi Timor. Governu Australia liu
husi AusAID hapara fundus ba ONG iha Timor-Leste hanesan ameasa direita ida ba
sosiedade sivil iha Timor-Leste. Ne“e hanesan politika hodi taka movimentu demokrasia
no direitus umanus hotu iha Timor-Leste. Hahalok hanesan ne’e kontra komprimisiu
Australia nian ba direitus umanus no demokrasia.

Eis Ofisial Australia nian ne’ebé iha 2005 responsabiliza ba fundus ne’ebé FTM merese
atu hetan, nia deskobre tiha ona ba publiku katak Canbera obriga nia tenke bosok ba
FTM no ONG hotu iha Timor-Leste. Nia deskobre katak Governo Australia hapara
fundus ba ONG iha Timor-Leste tanba ONG sira protesta posisaun Australia nian iha
negosiasaun Tasi Timor.

Iha loron, 8 Juriu 2005 FTM haruka karta ida ba Ambassador Australia nian iha Timor-
Leste husu nia klarifikasaun. Hatutan ba ida ne’e, FTM hatun komunikadu imprensa ida
hodi klarifika situasaun ne’e ba publiku iha Timor-Leste no mos iha Australia.

Maibe, Ambassador Australia nian ba Timor-Leste neé responde liu husi Diario Tempo,
edisaun 7 Outubro 2005, akuja FTM halo sala balun kona-ba gastus osan.

FTM rejeita total akuzasaun ne’e liu husi media no publikasaun (haree livru Paul Cleary,
Shakedawon, Australia’s grab for Timor oil, pajina 224-229). FTM nia posisaun katak,
akuzasaun ne’e irasional. Tanba FTM nunka simu fundus husi AusAID, to’o sira
kansela projetu premeiru ba atividades direitus umanus no demokrasia ne’ebé sira rasik
mak deside hakarak fo ba FTM.

Komunikadu imprensa ida ne’e mos hodi husu diskulpa ba Universidades nen (6) no
media, ne’ebé ami kontaktu tiha ona atu husu kolaborasaun hodi hala’o programa
leadership training ne’e.

Ami sei hakads an nafatin atu bele halo programa ne’e sai realidade dalaruma iha
futuru.

